
ᑐᑭᑖᕈᑎᑦ 
  

COSEWIC-ᑯᑦ ᓯᕗᓂᐊᓂ ᕿᒥᕐᕈᓂᕐᒧᑦ ᑲᑎᒪᓂᖓᑦ 
ᑲᓇᕐᓇᕐᒥ ᑕᕆᐅᕐᔪᐊᑉ ᐊᐃᕕᖏᓐᓄᑦ (Odobenus rosmarus rosmarus) 

 
ᐊᕕᑦᑐᖅᓯᒪᔪᓕᕆᓂᐅᑉ ᐃᓕᖅᑯᓯᖓ –ᕿᑎᐊᓂ ᐅᑭᐅᖅᑕᖅᑐᒥᓗ, ᒎᕝ, ᑯᐸᐃᒃ, ᒥᐅᕆᑕᐃᒻ, 

ᓄᐅᕙᓐᓛᓐ ᓛᐸᑐᐊᓗ  
 

ᕕᕗᐊᕆ 28-ᒥᑦ ᒫᔾᔨ 1-ᒧᑦ, 2012 

ᐃᖃᓗᐃᑦ, ᓄᓇᕘᒥ 
 

ᐃᒃᓯᕙᐅᑕᖅ: ᑖᓐ ᐴᐊᓐ 
 

 
ᖃᓄᐃᑦᑑᓂᖓ  
 
ᒐᕙᒪᑐᖃᒃᑯᑦ ᐆᒪᔪᕐᓂᑦ ᐅᓗᕆᐊᓇᖅᑐᒦᑦᑐᓄᑦ ᐱᖁᔭᖓᑕ ᐊᑐᓕᖅᑎᑕᐅᓂᖓ, ᐊᖏᖅᑕᐅᓚᐅᖅᑐᖅ ᔫᓂ 
2003-ᒥ, ᐱᒋᐊᕈᑎᖃᓚᐅᖅᐳᖅ ᕿᒥᕐᖁᔭᐅᓪᓗᑎᑦ ᐆᒪᔪᐃᑦ ᓄᖑᒐᔭᕐᓂᖏᓐᓄᑦ ᐅᓗᕆᐊᓇᖅᑑᒦᑦᑐᓄᑦ 
ᑲᑎᒪᔨᕋᓛᓄᑦ ᐊᑦᑕᓇᖅᑐᒦᑦᑐᓄᑦ ᐆᒪᔪᕐᓄᑦ ᑲᓇᑕᒥ. ᑖᒃᑯᐊ ᑲᑎᒪᔨᕋᓛᑦ. COSEWIC-ᑯᑦ ᒐᕙᒪᐅᒐᑎᒃ 
ᑭᓪᓕᓯᓂᐊᕐᓂᕐᒧᑦ ᖃᐅᔨᒪᔭᑕᕆᔭᐅᕗᑦ ᓴᖅᑭᑎᑕᐅᓯᒪᔪᑦ ᓯᒃᓯᐊᓐ 14(1) ᐆᒪᔪᕐᓂᑦ ᐅᓗᕆᐊᓇᖅᑐᒦᑦᑐᓄᑦ 
ᐱᖁᔭᐅᑉ ᐊᑖᓂ ᕿᒥᕐᕈᖃᑦᑕᖁᓪᓗᒋᑦ ᑭᓪᓕᓯᓂᐊᕐᓂᕐᒧᑦ ᑐᓐᖓᕕᒋᔭᐅᓂᐊᖅᑐᒥᒃ ᑕᐃᓯᕐᓂᒥᒃ ᐆᒪᔪᕐᓂᑦ 
ᐅᓗᕆᐊᓇᖅᑐᒦᑦᑐᓂᑦ. ᑕᐃᒪᓐᓇᐃᒻᒪᑦ ᕿᒥᕐᕈᓯᒋᐊᕈᑎᒃ ᐱᒋᐊᖅᑎᑦᑎᒍᑕᐅᕙᑉᐳᖅ 
ᐃᓕᖅᑯᓯᕆᔭᐅᓂᐊᖅᑐᒥᒃ ᒥᓂᔅᑕᐅᑉ ᐋᖅᑮᔾᔪᑎᒋᒋᐊᖃᖅᑕᖓᓂᒃ ᐊᖏᕐᓗᓂ ᐋᒡᒑᕐᓗᓂᓘᓐᓃᑦ 
COSEWIC-ᑯᑦ ᕿᒥᕐᕈᔭᖓᓂᒃ ᐃᓚᓯᓂᐊᕐᓂᕐᒥᒃ ᐆᒪᔪᓪᓗᐊᑕᓂᑦ ᐅᐃᒍᖅ 1-ᒧ ᐱᖁᔭᒥ, ᑕᕝᕘᓇᓗ 
ᒪᓕᒐᑎᒍᑦ ᓴᐳᒻᒥᔭᐅᖃᑕᐅᓕᕐᓗᑎᑦ. ᑖᒃᑯᐊᓗ ᐆᒪᔪᐃᑦ ᑕᐃᒍᖃᑕᐅᓯᒪᔭᕇᕐᓂᖅᐸᑕ ᐅᐃᒍᖅ 1-ᒥ, ᒥᓂᔅᑕ 
ᐋᖅᑮᔪᓐᓇᖅᐳᖅ ᑕᐃᒍᖃᓯᐅᔾᔭᐅᖏᓐᓇᖁᓪᓗᒋᑦ, ᐋᖅᑭᒋᐊᖅᑕᐅᓗᑎᑦ COSEWIC-ᑯᑦ ᕿᒥᕐᕈᓂᖓ 
ᒪᓕᓪᓗᒍ, ᐅᕝᕙᓘᓐᓃᑦ ᑕᐃᒍᖅᓯᒪᔪᓂᑦ ᐲᖅᑕᐅᖁᓪᓗᒋᑦ (ᓯᒃᓯᐊᓐ 27 ᐱᖁᔭᒥ). 
 
ᐃᒪᕐᒥᐅᑕᓕᕆᔨᒃᑯᑦ, ᓴᖅᑭᑎᑦᑎᔨᐅᓪᓗᑎᑦ ᐱᓯᒪᑦᑎᔨᐅᓪᓗᑎᓪᓗ ᑐᓴᕈᑎᓂᑦ ᑕᕆᐅᕐᒥᐅᑕᓂᑦ 
ᐃᓚᖏᓐᓂᓪᓗ ᑕᕆᐅᕐᒥᐅᑕᐅᓐᖏᑦᑐᓂᑦ, ᑐᓂᓯᖃᑦᑕᕆᐊᖃᖅᐳᑦ COSEWIC-ᑯᓐᓄᑦ 
ᑐᓴᐅᒪᔾᔪᑎᑦᑎᐊᕙᐅᓛᓂᑦ ᑕᒻᒪᖅᓯᒪᓐᖏᑦᑐᒥᒃ ᕿᒥᕐᕈᓂᖃᕈᓐᓇᖁᓪᓗᒋᑦ ᓇᓪᓕᐊᑦ ᐆᒪᔪᐃᑦ 
ᖃᓄᐃᓕᖓᓂᖓᑦ ᓇᓗᓇᐃᖅᑕᐅᔪᓐᓇᖁᓪᓗᒍ. 
 
ᑲᓇᖕᓇᐅᑉ ᑕᕆᐅᖓᓂ ᐊᐃᕕᖅ (ᖃᐅᔨᓴᖅᑎᓄᑦ ᐊᑦᑎᐊᖑᓯᒪᔪᖅ Odobenus rosmarus rosmarus) 
ᓇᓗᓇᐃᖅᑕᐅᓚᐅᖅᐳᖅ COSEWIC-ᒃᑯᑦ ᐅᑭᐊᒃᓵᖓᓂ 2011 ᑐᒃᓯᕋᐅᑕᐅᓪᓗᓂ ᐃᓂᒃᑳᓕᐅᖅᑐᒃᓴᒥᒃ 
ᖃᓄᐃᓕᖓᓕᕐᓂᖏᓐᓂᒃ. 
 
ᑐᕌᒐᐃᑦ ᐊᓐᖑᒪᑎᔭᐅᓂᖏᑦ  
 
ᑕᒪᑐᒪᐅᑉ ᑲᑎᒪᓂᐅᓂᐊᖅᑑᑉ ᑐᕌᒐᕆᕙᐅᒃ ᕿᒥᕐᕈᓂᐊᕐᓗᒍ ᑐᓴᒐᒃᓴᐃᑦ COSEWIC-ᑯᑦ ᕿᒥᕐᕈᓂᖏᓐᓂᑦ 
ᑲᓇᕐᓇᕐᒥ ᑕᕆᐅᕐᔪᐊᑉ ᐊᐃᕕᖏᓐᓂ ᑲᓇᑕᐅᑉ ᐃᒪᖏᓐᓂ, ᑕᑯᓐᓇᕐᓗᒋᑦ ᑐᓴᕈᑏᑦ ᑖᒃᑯᐊ 

ᖃᓄᐃᓕᖓᓂᖓᓂᑦ ᖃᓄᐃᑉᐸᓪᓕᐊᓂᖏᓐᓂᓪᓗ ᑲᓇᑕᐅᑉ ᐃᒪᖓᓂ ᓯᓚᑖᓂᓗ ᑕᒪᒃᑯᐊᓗ ᑐᓴᒐᒃᓴᐃᑦ 
ᐱᐅᓂᖏᓐᓂᑦ ᐊᒥᒐᕐᓂᖏᓐᓂᓪᓗ. ᑕᒪᒃᑯᐊ ᐊᑐᐃᓐᓇᐅᓂᐊᖅᐳᑦ COSEWIC-ᑯᑦ ᑲᑎᒪᔨᕋᓛᖏᓐᓂᑦ 
ᕿᒥᕐᕈᔭᐅᓂᐊᕐᓗᓂ (ᐅᓇᓃᑦᑐᖅ ᑕᑯᒍᒃ) ᓴᖅᑭᖅᑎᑕᐅᓗᑎᓪᓗ ᑲᓇᑕᒥ ᑭᓪᓕᓯᓂᐊᕐᓂᕐᒧᑦ 
ᖃᐅᔨᒪᔭᑕᕆᔭᐃᑦ ᑎᑎᕋᕐᕕᖓᑕ ᐅᐸᑦᑕᕐᕕᖓᓂ ᖃᕆᓴᐅᔭᒃᑯᑦ. 
 
ᐃᒪᓐᓇᓪᓗᐊᖅ, ᐃᒪᕐᒥᐅᑕᓕᕆᔨᒃᑯᑦ ᑐᓴᒐᒃᓴᖓᑦ ᐅᑯᓄᖔᖓᔪᖅ ᕿᒥᕐᕈᔭᐅᓂᐊᖅᐳᑦ 
ᖃᓄᓕᒫᖑᒍᓐᓇᖅᑐᑎᒍᑦ: 
 
1)  ᐆᒪᓂᓕᒫᖏᓐᓂ ᐃᓕᖅᑯᓯᖏᑦ 
 
 ᐱᕈᕐᓂᕆᔭᖏᑦ: ᐅᑭᐅᖏᑦ ᐃᓐᓇᕈᕐᒪᑕ ᐊᑯᓂᐅᓛᕐᓗ ᐆᒪᓂᖏᑦ 
 ᑲᑎᓪᓗᒋᑦ ᑐᖁᖃᑦᑕᕐᓂᖏᑦ ᐊᒻᒪ ᐊᒥᓱᕈᖅᐸᓪᓕᐊᓂᖏᑦ (ᐊᑕᐃᓐᓇᐅᑉᐸᑕ) 
 ᕿᑐᕐᖏᐅᕐᓂᖏᑦ 
 ᑭᖑᕚᖑᖃᑎᒌᓐᓂᖓᑕ ᖃᓄᑎᒋᐅᓂᖓ 

 ᐱᕈᖅᐸᓪᓕᐊᓂᖏᑕ ᐃᓕᖅᑯᓯᖏᑦ 
 ᐊᖏᕐᕋᕆᔭᕆᐊᖃᖅᐸᒃᑕᖏᑦ (ᑕᑯᓗᒋᓪᓗ ᐱᓪᓗᐊᑕᐃᑦ ᐊᖏᕐᕋᕆᔭᖏᑦ) 
 
2) ᕿᒥᕐᕈᓗᒋᑦ ᑕᐃᒍᖅᑕᐅᔪᓐᓇᖅᑐᑦ – ᑕᑯᒍᒃ COSEWIC-ᑯᑦ 2008-ᒥ “ᑐᑭᓕᐊᖅᑕᐅᖁᔭᐅᔪᑦ 
ᐃᓕᓴᕆᔭᐅᔪᓐᓇᖁᓪᓗᒋᑦ ᑕᐃᒍᖅᑕᐅᔪᓐᓇᖅᑐᑦ”. ᐆᒪᔪᐃᑦ ᐅᖃᖃᑎᒋᔭᐅᓂᖃᕐᓂᐊᖅᐳᑦ ᐊᑐᐃᓐᓇᐅᓂᖏᑦ 
ᑐᓴᕈᑏᑦ ᐊᒥᓲᓂᖏᑕ ᐊᔾᔨᐅᓐᖏᓐᓂᖏᓐᓂᑦ, ᐃᑲᔪᕈᑕᐅᔪᓐᓇᖅᑐᒥᒃ COSEWIC-ᑯᑦ ᐋᖅᑮᓂᖓᓄᑦ 
ᓇᓪᓕᐊᑦ ᓈᒻᒪᒃᑐᒥᒃ ᐊᒥᓲᓂᖃᖅᑎᒋᒻᒪᖔᑕ ᕿᒥᕐᕈᔭᐅᓂᐊᕐᓂᕐᒧᑦ ᑕᐃᒍᖅᑕᐅᓂᐊᕐᓂᕐᒧᓪᓗ. 
(http://www.cosewic.gc.ca/eng/sct2/sct2_5_e.cfm) 

3)  ᕿᒥᕐᕈᓗᒋᑦ COSEWIC-ᑯᑦ ᐊᑐᖅᑕᖓᑦ ᐊᐃᕕᕐᓄᑦ ᑲᓇᑕᒥ ᐊᑕᖏᕐᓗᒍ, ᐊᒻᒪᓗ 
ᑕᐃᒍᖅᑕᐅᔪᓐᓇᖅᑐᑦ ᓇᓗᓇᐃᖅᑕᐅᔪᑦ (ᐱᑕᖃᖅᐸᑦ) ᒪᓕᓪᓗᒋᑦ ᑐᓴᒐᒃᓴᐃᑦ ᓴᖅᑭᖅᑕᐅᔪᑦ ᐅᐃᒍᖅ 1-ᒥ. 

4)  ᐊᖏᕐᕋᕆᔭᐅᔪᑦ ᐃᓕᖅᑯᓯᖏᑦ ᐅᓂᒃᑳᕆᓗᒋᑦ ᐱᔪᓐᓇᖅᑐᑎᒍᑦ, ᑕᐃᑯᖓᓗ ᐊᑦᑕᓈᕿᔾᔪᑕᐅᔪᑦ  

 
ᖃᐅᔨᒋᐊᖅᑕᐅᔭᕆᐊᖃᖅᐳᑦ ᐆᒪᔫᖃᑎᒌᑉ ᐊᖏᕐᕋᕆᓪᓗᐊᑕᖓᑕ ᐃᓕᖅᑯᓯᖏᓐᓂᑦ COSEWIC-ᑯᑦ 
ᕿᒥᕐᕈᓂᖃᓚᐅᓐᖏᑎᓪᓗᒋᑦ, ᓇᓗᓇᐃᖅᑕᐅᑦᑎᐊᕐᓗᑎᑦ ᖃᑭᑎᑦᑎᓂᕐᒧᑦ 
ᐅᐸᓗᖓᐃᔭᐅᑎᓕᐅᖅᑐᖃᓕᖅᑎᓪᓗᒍ. ᐊᖏᕐᕋᕆᓪᓗᐊᑕᐃᑦ ᑐᑭᖃᖅᑎᑕᐅᕗᑦ SARA-ᒥ ᐅᑯᐊ 
“ᐊᖏᕐᕋᕆᔭᐅᒋᐊᖃᖅᑐᑦ ᐅᓗᕆᐊᓇᖅᑐᒦᓐᓇᕋᖅᑕᐅᔪᓄᑦ ᐊᒻᒪᓗ ᓇᓗᓇᐃᖅᑕᐅᓯᒪᔫᓗᓂ ᑖᒃᑯᓄᖓ 
ᐊᖏᕐᕋᕆᔭᓪᓗᐊᑕᐅᒋᐊᖓᓂᒃ ᖃᑭᑎᑦᑎᓂᕐᒧᑦ ᐅᐸᓗᖓᐃᔭᐅᑎᒥ ᐅᕝᕙᓘᓐᓃᑦ ᖃᓄᖅᑖᕐᓂᕐᒧᑦ 
ᐸᕐᓇᐅᑎᒥ”. ᐊᖏᕐᕋᕆᔭᐅᔪᖅ ᑐᑭᖃᖅᑎᑕᐅᕗᖅ “ᐃᒪᕐᒥᐅᑕᐅᑎᓪᓗᒋᑦ, ᕿᑐᕐᖏᐅᕐᕖᑦ, ᓂᕿᖏᓐᓄᑦ 
ᐃᓂᒋᔭᐃᑦ, ᐊᖅᑯᑎᒋᕙᒃᑕᖏᑦ ᓅᒐᐃᒻᒪᑕ ᐊᓯᖏᓪᓘᓐᓃᑦ ᑖᒃᑯᓄᖓ ᐊᑐᖅᑕᐅᖃᑦᑕᕆᐊᓖᑦ ᐆᒪᔪᕐᓄᑦ, 
ᐅᕝᕙᓘᓐᓃᑦ ᐃᒪᕐᒥᐅᑕᐃᑦ ᐃᓂᒋᕙᓚᐅᖅᓯᒪᔭᖓ ᐊᒻᒪᓗ ᐅᑎᕐᕕᒋᔪᓐᓇᖅᑕᖓ”. 
 
ᐅᑯᐊ ᑐᑭᓕᐊᕈᑏᑦ ᐃᒪᕐᒥᐅᑕᓕᕆᔨᒃᑯᑦ ᑎᑎᖃᖅᑲᖓᓃᓐᖔᖅᐳᑦ “ᓇᓗᓇᐃᖅᓯᓂᖅ ᐊᖏᕐᕋᖃᕐᓂᕆᔭᖏᑦ 
ᐅᓗᕆᐊᓇᖅᑐᒦᓐᓇᕋᖅᑕᐅᔪᓄᑦ ᐊᖏᓂᖏᓪᓗ” (http://www.dfo-
mpo.gc.ca/csas/Csas/status/2007/SAR-AS2007_038_E.pdf ).  

a) ᐅᓂᒃᑳᕐᓗᒍ “ᐊᑐᕐᓂᖃᖅᑐᑦ” ᐆᒪᔪᓪᓗᐊᑕᐃᑦ ᐊᖏᕐᕋᕆᔭᖓ ᐃᒪᕐᒥ ᐱᖃᓯᐅᑎᔭᕆᐊᓕᒃ 
ᐆᒪᔫᔾᔪᑎᓕᒫᖓᓄᑦ ᑐᕌᖓᔪᓂᑦ. 

 
ᐊᑐᕐᓂᖃᕐᓂᖅ ᐱᖃᓯᐅᑎᓂᐊᖅᐳᖅ ᐊᖏᕐᕋᕆᔭᐅᔫᑉ ᐃᓕᖅᑯᓯᖏᓐᓂᑦ ᐊᒻᒪᓗ ᖃᓄᖅ ᐊᖏᕐᕋᕆᔭᖅ 
ᐊᑐᖅᑕᐅᕙᒻᒪᖔᖅ. ᑭᓯᐊᓂᓕ ᐊᒥᓱᑎᒋᑦ ᐊᑐᕐᓂᖃᕐᓂᐅᔪᖅ ᐅᖃᐅᓯᐅᒃᑲᓐᓂᕈᓐᓇᖅᐸᓐᖏᓚᖅ 
ᑕᑯᓐᓇᖅᑕᐅᓯᒪᔫᑉ ᐅᖓᑖᓂ. ᑐᓴᒐᒃᓴᖃᓗᐊᕌᓗᒃᑲᔭᓐᖏᓚᖅ ᐆᒪᔫᔾᔪᑎᒋᔭᐅᔪᓕᒫᓄᑦ ᐃᓚᖏᓐᓂᓪᓗ 
ᐊᒥᒐᑦᑎᐊᒻᒪᕆᒐᔭᖅᑐᓂ. ᑭᓪᓕᓯᓂᐊᕐᓂᒃᑯᑦ ᖃᐅᔨᒪᔭᐅᔪᑦ ᐅᖃᐅᓯᐅᑦᑎᐊᕆᐊᖃᕋᔭᖅᐳᑦ ᓇᓗᓇᕆᔭᐅᔪᑦ 
ᖃᐅᔨᒪᓂᕐᒧᓪᓗ ᐊᒥᒐᖅᑐᑦ ᐱᑎᓪᓗᒋᑦ. 
 

b) ᑐᓴᒐᒃᓴᖃᕐᓗᓂ ᐆᒪᔪᐃᑦ ᐊᑐᖅᑕᖓᑕ ᐊᖏᓂᖓᓂᒃ ᐊᑐᕐᓂᖃᕈᑎᖃᕆᐊᖃᕐᓂᖏᑎᒍᑦ. 
 
ᓇᐅᒃᑯᑦ ᓄᓇᓐᖑᐊᑎᒍᑦ ᐊᖏᕐᕋᕆᔭᐅᔪᓄᑦ ᓇᓗᓇᐃᖅᑕᐅᓯᒪᔪᖃᖅᑎᓪᓗᒍ ᐊᑐᖅᑕᐅᔪᓐᓇᖅᐳᑦ 
ᓇᓗᓇᐃᔭᕈᑕᐅᓗᑎᑦ ᐆᒪᔪᓪᓗᐊᑉ ᐊᖏᕐᕋᕆᔭᖏᓐᓂᑦ. ᑭᓯᐊᓂᓕ ᓈᒻᒪᒃᑲᔭᖅᐳᖅ ᐅᓂᒃᑳᖅᑕᐅᔪᓐᓇᖅᐸᑕ 
ᐊᖏᓂᕆᔭᐅᔪᓂᑦ ᐊᖏᕐᕋᕆᔭᐅᔪᓄᑦ  
ᓇᓗᓇᐃᖅᑕᐅᓯᒪᔪᓄᑦ. ᐊᒥᓱᑦ ᑐᓴᒐᒃᓴᖅᑖᕐᕖᑦ, ᖃᐅᔨᒪᓂᑐᖃᒃ ᐱᖃᓯᐅᑎᓗᒍ ᐊᒻᒪ ᐊᑐᖃᑦᑕᕐᓂᒃᑯᑦ 
ᖃᐅᔨᒪᓂᐅᔪᑦ ᐃᑲᔫᑎᖃᕈᓐᓇᖅᐳᑦ. 
 

c) ᓇᓗᓇᐃᕐᓗᒋᑦ ᐊᑦᑕᓈᕿᔪᓐᓇᕐᓂᖅᐹᑦ ᐊᑐᕐᓂᖃᕐᓂᕐᒧᐊᖓᔪᓂᑦ, ᑐᓴᒐᒃᓴᖃᖅᑎᒍᑕᐅᓗᑎᓪᓗ 
ᑕᒪᒃᑯᐊ ᐊᑦᑐᐃᔪᓐᓇᖅᑐᑦ ᐊᖏᓂᖏᓐᓂᑦ ᖃᓄᕐᓗ ᐊᑦᑐᐃᓂᖏᓐᓂᑦ. 

 
COSEWIC-ᑯᑦ ᐊᑐᐊᒐᖏᑦ ᒪᓕᓪᓗᒋᑦ ᐃᓱᒪᒋᖃᓯᐅᔾᔭᐅᔭᕆᐊᖃᖅᐳᑦ ᑕᒪᕐᒥᒃ ᐊᑦᑕᓈᕿᔪᐃᑦ 
ᓇᓗᓇᐃᖅᑕᐅᔪᑦ ᓴᖅᑭᓂᐊᕐᓂᒃᓴᖏᓐᓂᒃ, ᑕᒪᒃᑯᐊᓗ ᓱᕋᐃᒍᓐᓇᕐᓂᓪᓚᑦᑖᖏᑦ ᑖᒃᑯᓄᖓ ᐆᒪᔪᕐᓄᑦ 
ᐊᖏᕐᕋᖏᓐᓄᓪᓘᓐᓃᑦ. ᑐᓴᒐᒃᓴᐃᑦ COSEWIC-ᖃᓚᐅᓐᖏᑎᓪᓗᒍ ᕿᒥᕐᕈᔭᐅᔪᐃᑦ ᐊᑐᐃᓐᓇᖃᕆᐊᖃᖅᐳᑦ 
ᑕᒪᒃᑯᓂᖓ. ᖄᒃᑲᓐᓂᐊᒍᓪᓗ ᐱᖃᓯᐅᑎᔭᕆᐊᓖᑦ ᐅᖃᐅᓯᐅᓂᖓ ᐊᑦᑐᐃᓂᐅᒐᔭᖅᑑᑉ ᐊᖏᓂᖓᓂᒃ 
ᐊᑦᑕᓈᕿᔾᔪᑕᐅᔪᓐᓇᖅᐅᒧᑦ. 
 

d) ᐊᑐᓕᖁᔭᓕᐅᕐᓗᓂ ᑭᓪᓕᓯᓂᐊᕈᑕᐅᒐᔭᖅᑐᓂᑦ ᕿᒥᕐᕈᓂᐅᒐᔭᖅᑐᓂᓪᓘᓐᓃᑦ 
ᐊᑕᖏᐅᒪᖅᑎᑕᐅᖁᓪᓗᒋᑦ ᐱᔭᕆᐊᓖᑦ ᐊᖏᕐᕋᕆᔭᐅᔪᓄᑦ, ᐱᔭᕆᐊᖃᖅᐸᑕ ᐆᒪᔪᓪᓗᐊᑕᐅᔪᓄᑦ.  

 
ᖃᐅᔨᒪᓂᕐᒧᑦ ᐊᒥᒐᖅᑐᑦ ᓇᓗᓇᐃᖅᑕᐅᕙᒃᑑᒐᓗᐊᑦ ᐊᑐᓕᖁᔭᓕᐊᖑᔪᐃᓪᓗ ᐃᒪᓐᓇᐃᑎᑦᑎᔪᓐᓇᖅᑐᑎᑦ 
ᑐᓴᒐᒃᓴᐃᑦ ᐊᑐᐃᓐᓇᐅᓂᖅᓴᐅᓗᑎᑦ ᖃᑭᑎᑦᑎᓂᕐᒧᑦ ᕿᒥᕐᕈᔭᐅᓂᖃᕆᐊᖃᕐᓂᖅᐸᑦ ᑑᒃᑯᓄᖓ ᐆᒪᔪᕐᓄᑦ. 
 
5)  ᐅᖃᐅᓯᕆᒍᒃ ᑖᕗᓐᖓᓕᒫᖑᒍᓐᓇᖅᑕᒥᒃ ᐋᒪᔪᐃᑦ ᐊᖏᕐᕋᖃᕐᕕᖃᕐᒪᖔᑕ SARA-ᒥ 
ᑐᑭᖓᑎᒎᖓᔪᒥᒃ  
 
SARA s. 2(1) ᑐᑭᖃᖅᑎᑦᑎᕗᖅ ᐊᖏᕐᕋᕆᔭᒥᒃ “ᓯᓂᑦᑕᕐᕕᒋᕙᒃᑕᖓᓂᒃ, ᓲᕐᓗ ᓯᓯᖓ, ᐱᑭᐅᖓ 
ᐊᓯᐊᓘᓐᓃᑦ ᐅᐸᒃᑕᐅᖏᓐᓇᐅᔭᖅᑐᒥᒃ ᐆᒪᔪᓪᓗᐊᑕᒥᒃ ᐆᒪᔪᓂᓕᒫᖓᑕ ᐃᓚᖓᓂᓪᓘᓐᓃᑦ 
ᕿᑐᕐᖏᐅᓂᕐᒧᑦ, ᐅᑭᐅᖅᓯᐅᕐᓂᕐᒧᑦ, ᓂᕆᕕᐅᓂᕐᒧᓪᓘᓐᓃᑦ ᓯᓂᑦᑕᕐᕕᐅᓂᕐᒧᓪᓘᓐᓃᑦ.” 
 
6) ᐊᑦᑕᕐᓇᖅᑐᒦᓕᕐᓂᖅ 
 
ᐊᑦᑕᕐᓇᖅᑐᒦᓕᕈᑕᐅᔪᓐᓇᖅᑐᑦ ᒪᑯᐊᖑᕗᑦ ᐱᓕᕆᐊᖑᔪᑦ ᐅᕝᕙᓗ ᐱᕙᓪᓕᐊᔪᑦ (ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᐊᒻᒪ ᐃᓄᖕᓄᑦ ᓴᖅᑭᑕᐅᓯᒪᔪᓄᑦ) ᓴᖅᑭᑕᐅᔪᑦ, ᓴᖅᑭᑕᐅᕙᓪᓕᐊᔪᑦ, ᐅᕝᕙᓗ ᓴᖅᑭᔾᔪᑕᐅᔪᓐᓇᖅᑐᑦ 

ᐋᓐᓂᕈᑕᐅᔪᓐᓇᖅᑐᓂᒃ, ᑐᖁᔾᔪᑕᐅᔪᓐᓇᖅᑐᓂᒃ, ᐅᕝᕙᓗ ᐱᖅᑯᓯᖏᓐᓂᒃ ᐆᒪᔪᐃᑦ ᐊᓯᔾᔨᕈᑕᐅᔪᓐᓇᖅᑐᓂᒃ 
ᐊᑦᑕᕐᓇᖅᑐᒦᓕᕈᑕᐅᓗᑎᒃ ᐅᕝᕙᓗ ᓱᕋᒍᑕᐅᓗᑎᒃ, ᓱᒃᑯᒍᑕᐅᓗᑎᒃ, ᐊᒻᒪ/ᐅᕝᕙᓗ ᐊᕝᕕᐊᕈᑕᐅᓕᕐᓗᑎᒃ 
ᐃᓂᒋᕙᒃᑕᖏᓐᓂᒃ ᕿᑐᓐᖏᐅᓂᖏᓐᓄᑦ ᐊᑦᑐᐃᓂᖃᕐᓗᑎᒃ. ᑕᒪᒃᑯᐊ ᐱᖅᑯᓯᑐᖃᖏᓐᓄᑦ ᐊᓯᕈᖅᐸᓪᓕᐊᓂᖏᑦ, ᒪᑯᐊ 
ᐃᓐᓇᕈᖅᐸᓪᓕᐊᓂᖏᑦ, ᐋᓐᓂᐊᑖᕈᑎᖏᑦ ᐊᒻᒪ/ᐅᕝᕙᓗ ᐊᖑᔭᐅᕙᓪᓕᐊᓂᖏᑦ ᐊᓯᕉᑕᐅᕙᓪᓕᐊᔪᑦ 
ᓇᒦᖃᑦᑕᕐᓂᖏᓐᓂᒃ ᐊᒻᒪ/ᐅᕝᕙᓗ ᐊᒥᓲᓂᖏᓐᓂᒃ ᐊᑦᑕᕐᓇᖅᑐᒦᓕᕈᑕᐅᑎᑕᐅᓐᖏᓚᑦ ᑭᓯᐊᓂ ᐊᓯᕉᑕᐅᓂᐅᓴᒃᐸᑕ 
ᐃᓄᖕᓄᑦ ᐱᓕᕆᐊᖑᔪᓂᒃ ᐱᔪᓂᒃ ᐅᕝᕙᓗ ᐊᑦᑕᕐᓇᖅᑐᒦᓕᕈᑕᐅᔪᓐᓇᖅᐸᑕ ᐆᒪᔪᐃᑦ ᐃᓚᐃᓐᓇᖏᓐᓄᑦ ᐅᕝᕙᓗ 
ᐆᒪᔪᖃᑎᖏᓐᓂᒃ ᐊᕕᒃᓯᒪᔪᓄᑦ ᐃᓚᖏᓐᓄᑦ. ᓇᓗᓇᐃᖅᓯᒪᔭᕆᐊᖃᖅᐳᑦ ᑕᒪᒃᑯᐊ ᐊᑦᑕᕐᓇᖅᑐᒦᓕᕈᑕᐅᔪᓐᓇᖅᑐᑦ 
(ᒪᑯᐊ ᐅᒥᐊᕐᔪᐊᓄᑦ ᓇᕈᓂᖏᓐᓄᑦ) ᐊᒻᒪ ᐊᑦᑕᕐᓇᖅᑐᒦᓕᕈᑕᐅᔪᓐᓇᖅᑐᑦ ᐱᓪᓚᕆᒃᑐᓂᒃ (ᒪᑯᐊ ᐅᒥᐊᕐᔪᐊᒧᑦ 
ᑐᓗᖅᑕᐅᖃᑦᑕᕐᓂᕐᒧᑦ), ᑕᒪᒃᑯᐊ ᐱᓕᕆᐊᖑᔪᓄᑦ ᐊᑦᑐᐃᔾᔪᑎᖏᑦ. 
 
ᓇᓗᓇᐃᖅᓯᓂᖅ ᐊᑦᑕᕐᓇᖅᑐᒦᓕᕈᑕᐅᔪᓐᓇᖅᑐᓂᒃ ᐅᑯᓂᖓ ᐃᓱᒪᓯᒪᔭᕆᐊᖃᖅᐳᑦ: 
 

 ᐊᑦᑕᕐᓇᖅᑐᒦᓕᕈᑕᐅᔪᓐᓇᖅᑐᑦ ᓱᕋᒍᑕᐅᔪᓐᓇᖅᑐᓪᓗ ᐋᖅᑭᒃᑲᓐᓂᕋᒃᓴᐅᓐᖏᑦᑐᓂᒃ ᐆᒪᔪᓄᑦ. ᑕᕝᕙᓂ 
ᐱᒻᒪᕆᐅᕗᖅ ᓇᓗᓇᐃᖅᓯᔪᓐᓇᕐᓂᖅ ᐊᑦᑕᕐᓇᖅᑐᒦᓕᕈᑕᐅᔪᓐᓇᖅᑑᑉ ᓴᓐᖏᓂᖓᓂᒃ, ᐊᖏᓂᖓᓂᒃ ᓄᓇᒥᒃ 
ᐊᑦᑐᐃᓂᖓᓂᒃ, ᖃᑦᓯᐊᖅᑎᖃᑦᑕᕐᓂᖓᓂᒃ ᐊᒻᒪ ᖃᓄᖅ ᑕᒪᓐᓇ ᐱᕙᓪᓕᐊᔪᓐᓇᕐᒪᖔᑦ 
ᐊᑦᑕᕐᓇᖅᑐᒦᓕᕈᑕᐅᔪᓐᓇᖅᑐᖅ. 

 
 ᑕᒪᒃᑯᐊ ᐊᑦᑕᕐᓇᖅᑐᒦᓕᕈᑕᐅᔪᓐᓇᖅᑐᑦ ᓇᓗᓇᐃᖅᑕᐅᔭᕆᐊᖃᖅᐳᑦ ᐊᒻᒪ ᐅᖃᐅᑕᐅᑦᑎᐊᕐᓗᑎᒃ ᖃᓄᖅ 

ᐊᑦᑕᕐᓇᖅᑐᒦᓕᕈᑕᐅᔪᓐᓴᕐᒪᖔᑕ ᖃᐅᔨᓴᖅᑕᐅᔪᓐᓴᕐᓗᑎᒃ (ᖃᐅᔨᓴᕐᕕᖕᒥ ᐅᕝᕙᓗ ᐃᓂᖏᓐᓂ ᐆᒪᔪᐃᑦ), 
ᑕᑯᖃᑦᑕᕐᓂᒃᑯᑦ ᑕᐃᒪᐃᑦᑐᓂᒃ, ᖃᐅᔨᒪᔪᕐᔪᐊᑦ ᐃᓱᒪᒋᓯᒪᔭᖏᓐᓂᒃ ᐅᕝᕙᓗ ᑲᖐᓲᑕᐅᔪᓂᒃ ᑕᒪᒃᑯᓄᖓ. 

 
 
7)    ᐊᓯᖏᑦ 
 
ᑭᖑᓪᓕᖅᐹᖓᓂ, ᐱᕕᒃᓴᖅ ᒪᓕᓪᓗᒍ, ᕿᒥᕐᕈᕙᓪᓗᒋᑦ ᖃᓄᐃᓕᖓᓂᐅᔪᑦ ᖃᓄᐃᑉᐸᓪᓕᐊᓂᐅᔪᓪᓗ 
ᐊᓯᖏᓐᓂᑦ ᖃᐅᔨᔾᔪᑎᓂᑦ ᐆᒪᔪᓪᓗᐊᑕᒧᑦ ᐅᓗᕆᐊᓇᕈᑎᒋᔭᖓᓄᐊᖓᔪᓂᑦ. ᐱᖃᓯᐅᑎᒐᔭᖅᐳᑦ 
ᐊᑦᑕᓈᕿᔾᔪᑕᐅᑐᐃᓐᓇᕆᐊᓖᑦ ᑲᑕᔾᔪᑕᐅᓗᑎᓪᓘᓐᓃᑦ ᐆᒪᔪᐃᑦ ᐊᒥᓲᓂᖏᓐᓂᑦ ᓇᒦᓐᓂᖏᓐᓄᓪᓘᓐᓃᑦ, 
ᐅᕝᕙᓘᓐᓃᑦ ᐊᑑᑎᖃᕋᔭᑐᐊᖅᐸᑦ COSEWIC-ᑯᑦ ᐅᓂᒃᑳᓕᐅᕐᓂᒃᓴᖏᓐᓄᑦ. 
 
ᐸᐃᑉᐹᓕᐊᖑᔪᑦ 
 
ᐸᐃᑉᐹ ᐊᑑᑎᖃᖅᑐᑦ ᑲᓇᕐᓇᐅᑉ ᑕᕆᐅᕐᔪᐊᑦ ᐊᐃᕕᖏᓐᓄᑦ ᕿᒥᕐᕈᔭᐅᓂᐊᖅᑐᑦ ᑲᑎᒪᓂᕐᒥ 
ᐊᑐᐃᓐᓇᐅᑎᑕᐅᓂᐊᖅᐳᑦ ᑲᑎᒪᖃᑕᐅᓂᐊᖅᑐᓕᒫᓄᑦ ᕕᕝᕗᐊᕆ 14, 2012 ᑎᑭᓐᓇᓱᓐᓂᖓᓂ.  
 
ᑲᑎᒪᓂᕐᒥᒃ ᓄᐃᔪᑦ  
 
ᖃᐅᔨᔭᐅᔪᑦ/ᐊᑐᓕᖁᔭᓕᐊᕆᔭᐅᔪᑦ ᑲᓇᕐᓇᐅᑉ ᑕᕆᐅᕐᔪᐊᖓᑕ ᐊᐃᕕᖏᓐᓄᑦ ᐃᓱᒪᒋᖃᓯᐅᔾᔭᐅᓂᐊᖅᐳᑦ 
COSEWIC-ᑯᓐᓄᑦ. ᑲᑎᒪᓂᕐᒧᑦ ᑲᑎᒪᔾᔪᑎᒥᓃᑦ ᐃᓚᒋᔭᐅᓂᐊᖅᐳᑦ CSAS 
ᑲᑎᒪᓂᖏᓐᓃᖔᖓᔪᖁᑎᖏᓐᓂ.  
 
ᑲᑎᒪᖃᑕᐅᓂᖅ 
 
ᑲᑎᒪᖃᑕᐅᓂᐊᕋᓱᒋᔭᐅᕗᑦ ᐅᑯᐊ: 
 

 ᐃᒪᕐᒥᐅᑕᓕᕆᔨᒃᑯᓐᓃᖔᖅᑐᑦ 

 COSEWIC-ᑯᓐᓄᑦ ᐅᓂᒃᑳᓕᐅᖅᑏᑦ 
 COSEWIC-ᑯᓐᓄᑦ ᐃᓚᒋᔭᐅᔪᑦ (ᐃᒃᓯᕙᐅᑕᐅᖃᑕᐅᔪᑦ ᖃᐅᔨᒪᔩᓪᓗ) 
 ᓄᓇᖃᖅᑳᖅᑐᓃᖔᖓᔪᑦ 
 ᐊᓯᖏᑦ ᖃᐅᖁᔭᐅᓯᒪᔪᑦ ᓯᓚᑖᓃᓐᖔᖅᑐᑦ ᖃᐅᔨᒪᔩᑦ ᐱᔭᕆᐊᖃᖅᑎᑕᐅᔪᑦ 

ᐅᐃᒍᖅ 1 
 
 
 
COSEWIC-ᑯᑦ ᓇᓗᓇᐃᔭᐅᑎᖏᑦ - ᓄᖑᑉᐸᓪᓕᐊᔪᑦ 
 
a. ᓇᐃᓈᕆᐊᕐᓗᒋᑦ ᖃᓄᐃᑉᐸᓪᓕᐊᔪᑦ ᐊᒥᓲᓂᕆᔭᐅᔪᓂᑦ (ᑕᒪᕐᒥᒃ ᐃᓐᓇᐅᓂᖏᑦ ᐊᒻᒪᓗ ᑲᑎᓪᓗᒋᑦ) 

ᐊᑯᓂᐅᓛᖑᓇᓱᓐᓂᖓᓄᑦ ᐱᓗᐊᖅᑐᒥᓪᓗ ᑭᖑᕚᖑᖃᑎᒌᑦ ᐱᖓᓱᓄᑦ (ᐊᖓᔪᖅᑳᕆᔭᐅᔪᑦ 
ᐅᑭᐅᖏᑦ). ᐊᒻᒪᓗ ᓴᖅᑭᑎᓪᓗᒋᑦ ᑐᓴᕈᑏᑦ ᓈᒻᒪᓈᕆᐊᖅᓯᒪᔪᓄᑦ ᑐᑭᑖᕈᑕᐅᔪᓐᓇᖅᑐᓂᑦ 
ᓄᖑᑉᐸᓪᓕᐊᓂᕆᔭᐅᔪᓄᑦ.  

 
b. ᓇᓗᓇᐃᕐᓗᒋᑦ ᐊᑦᑕᓇᕆᔭᐅᔪᑦ ᐊᒥᓲᓂᕆᔭᐅᔪᓄᑦ - ᑲᐅᒃᑯᑦ ᓄᖑᑉᐸᓪᓕᐊᓯᒪᓂᖃᕐᒪᖔᑕ 

ᑭᖑᕚᖑᖃᑎᒌᑦ ᐱᖓᓲᓕᖅᑐᓂᑦ, ᓇᓗᓇᐃᕐᓗᒋᑦ ᖃᓄᑎᒋᒧᑦ ᓄᖑᑉᐸᓪᓕᐊᓃᑦ ᑐᑭᓯᐊᔭᐅᒻᒪᖔᑕ, 
ᐊᒻᒪᓗ ᓇᓗᓇᐃᔭᐅᑎᑦ ᓄᖑᑉᐸᓪᓕᐊᓂᐅᔪᑦ ᓯᓚᐅᑉ ᐊᓯᔾᔨᕐᓂᖓᓅᖓᓂᖏᑦ, ᐊᖏᕐᕋᕆᔭᓂᑦ 
ᐊᓯᐅᔨᓂᕐᒧᑦ, ᐱᓂᐊᖅᑕᐅᓂᕐᒧᑦ ᐊᓯᖏᓐᓄᓪᓘᓐᓃᑦ ᐃᓄᓐᓄᑦ ᐊᑐᖅᑕᐅᔪᓃᖔᖓᔪᑦ. 

 
c. ᓄᖑᑉᐸᓪᓕᐊᓂᐅᓯᒪᔪᑎᒍᑦ ᑭᖑᕚᖑᖃᑎᒌᓂᑦ ᐱᖓᓱᓂᑦ, ᓇᐃᓈᕐᓗᒋᑦ ᖃᐅᔨᒪᓂᐅᔪᑦ ᓇᐅᒃᑯᑦ 

ᓄᖑᑉᐸᓪᓕᐊᓂᖃᕈᓐᓃᖅᓯᒪᒻᒪᖓᑕ, ᓴᖑᑎᔭᒃᓴᐅᒻᒪᖔᑕ ᐊᒻᒪᓗ ᖃᐅᑎᒋᒧᑦ 
ᓴᖑᑎᑕᐅᓇᓱᒍᓐᓇᕐᒪᖔᑕ. 

 
COSEWIC-ᑯᑦ ᓇᓗᓇᐃᔭᐅᑎᖏᑦ - ᓇᒥᕈᓘᔮᕐᓂᖏᑦ ᒥᑭᔫᓂᖓ ᓄᖑᑉᐸᓪᓕᐊᓂᐅᔪᕐᓗ: 

ᐊᐃᕕᕐᓄᑦ ᑲᓇᑕᒥ ᐊᑕᖏᖅᓯᒪᓂᖏᑎᒍᑦ, ᐊᒻᒪᓗ ᑎᒃᑯᐊᖅᑕᐅᔪᑎᒍᑦ ᑐᓴᒐᒃᓴᐃᑦ ᐊᑐᐃᓐᓇᐅᓛᖑᔪᑦ 
ᐊᑐᕐᓗᒋᑦ ᕿᒥᕐᕈᓂᐅᓯᒪᔪᓂ:  

 
a. ᓇᐃᓈᕐᓗᒋᑦ ᒫᓐᓇᐅᔪᖅ ᓴᖅᑭᔮᕐᓂᕆᔭᐅᔪᑦ (km2) ᑲᓇᑕᐅᑉ ᐃᒪᖏᓐᓂ. 
 
b. ᓇᐃᓈᕐᓗᒋᑦ ᒫᓐᓇᐅᔪᖅ ᓇᔪᒐᖏᑕ ᓇᒦᓐᓂᖏᓐᓂᑦ (km2) ᑲᓇᑕᐅᑉ ᐃᒪᖏᓐᓂ. 

 
c. ᓇᐃᓈᕐᓗᒋᑦ ᐊᓯᔾᔨᕐᓂᐅᔪᑦ ᓴᖅᑭᔮᕐᓂᖏᑎᒍᑦ ᓇᒦᓐᓂᖏᑎᒍᓪᓗ ᖃᖓᑐᖃᒨᖓᒍᓐᓇᖅᑐᑎᒍᑦ, 

ᐱᓗᐊᖅᑐᒥ ᑭᖑᕚᖑᖃᑎᒌᓄᑦ ᐱᖓᓱᓄᑦ. 
 

d. ᓇᐃᓈᕐᓗᒋᑦ ᖃᐅᔨᔾᔪᑕᐅᔪᓐᓇᖅᑐᑦ ᐊᓯᔾᔨᖅᓯᒪᓂᖃᕐᓂᖓᓂ ᐊᒥᓲᓂᖏᑕ 
ᐊᒡᒍᑐᖅᓯᒪᓂᕆᔭᖏᓐᓂᑦ ᖃᑦᓰᓐᓇᕈᖅᓯᒪᓂᖏᓐᓂᓪᓘᓐᓃᑦ. 

 
e. ᓇᐃᓈᕐᓗᒋᑦ ᖃᑦᓯᐅᓂᖏᑦ ᐊᐃᕖᑦ ᑲᓇᑕᐅᑉ ᐃᒪᖁᑎᖏᓐᓃᑦᑐᑦ, ᓅᖃᑦᑕᕈᓯᖏᑦ (ᐱᑕᖃᖅᐸᑦ) 

ᕿᑐᕐᖏᐅᕐᕕᒋᕙᒃᑕᖏᓪᓗ ᖃᐅᔨᒪᔭᐅᔪᑦ. 
 

COSEWIC-ᑯᑦ ᓇᓗᓇᐃᔭᐅᑎᖏᑦ - ᐊᒥᓲᓂᖏᑦ ᑲᑎᓪᓗᒋᑦ ᓄᖑᑉᐸᓪᓕᐊᓂᖏᓪᓗ ᐊᒻᒪᓗ 
ᖃᑦᓰᓐᓇᐅᓂᒻᒪᕆᐅᓂᖏᑦ: ᐊᐃᕕᕐᓄᑦ ᑲᓇᑕᒥ ᐊᑕᖏᖅᓯᒪᓂᖏᑎᒍᑦ, ᐊᒻᒪᓗ ᑎᒃᑯᐊᖅᑕᐅᔪᑎᒍᑦ 
ᑐᓴᒐᒃᓴᐃᑦ ᐊᑐᐃᓐᓇᐅᓛᖑᔪᑦ ᐊᑐᕐᓗᒋᑦ ᕿᒥᕐᕈᓂᐅᓯᒪᔪᓂ: 

 
a. ᓈᓴᐅᓯᖅᑕᐅᓗᑎᑦ ᑭᓪᓕᓯᓂᐊᕐᓂᒃᑯᑦ ᓇᓚᐅᒃᓵᒐᐃᑦ ᐃᓐᓇᐅᔪᑦ ᖃᑦᓯᐅᓂᖏᓐᓄᑦ. 

b. 10,000-ᓂᑦ ᖃᑦᓰᓐᓇᐅᓂᖅᓴᐅᑐᐃᓐᓇᕆᐊᖃᖅᑑᑉᐸᑕ, ᓇᐃᓈᕐᓗᒋᑦ ᖃᓄᐃᑉᐸᓪᓕᐊᓂᐅᔪᑦ 
ᐃᓐᓇᐅᔪᑦ ᖃᑦᓯᐅᓂᖏᓐᓄᑦ ᐅᑭᐅᑦ ᖁᓕᐅᓕᖅᑐᓂᑦ ᑭᖑᕚᖑᖃᑎᒌᑦ ᐱᖓᓱᓄᓪᓘᓐᓃᑦ ᐊᒻᒪᓗ 
ᖃᓄᓕᒫᖅ ᐊᔪᕐᓇᖏᑦᑐᒃᑯᑦ, ᑕᒪᒃᑯᐊ ᐱᔾᔪᑎᖏᓐᓂᑦ. 

 
ᓇᐃᓈᕐᓗᒋᑦ ᓇᓕᕌᕈᑎᒃᓴᐃᑦ ᖃᐅᔨᔾᔪᑕᐅᔪᓐᓇᖅᑐᑦ ᕿᒥᕐᕈᓂᕐᒧᑦ ᖃᓄᐃᓕᖓᓂᖏᓐᓂᑦ, ᐊᒻᒪᓗ 
ᓇᓗᓇᕈᑏᑦ ᐊᑐᓂ ᓇᓕᕌᕈᑎᓄᑦ. 
 
ᓄᓇᕐᔪᐊᑉ ᐊᑐᓃᓕᖓᔪᑎᒍᑦ, ᓇᐃᓈᕐᓗᒋᑦ ᐊᐃᕖᑦ ᖃᓄᐃᓕᖓᓂᖏᑦ ᑲᓇᑕᐅᑉ ᐃᒪᖏᑕ ᓯᓚᑖᓂ. 
ᓇᓗᓇᐃᕐᓗᒍ ᖃᑭᔾᔪᑕᐅᔪᓐᓇᕋᔭᕐᒪᖔᑕ ᑕᒪᒃᑯᐊ ᓯᓚᑖᓃᑦᑐᑦ. 


